
॥ Mukunda Mala Stotram॥ 
 

Ghushyate yasya nagare rangayātrā dine dine। 

Tamahaṁ śirasā vande rājānaṁ kulaśekharam॥ 

Śrīvallabhēti varadēti dayāparēti 

Bhakta priyēti bhavaluṁṭhanakōvidēti। 
Nāthēti nāgaśayanēti jagan-nivāsē- 

-tyālāpanaṁ pratipadaṁ kuru mē mukund॥ 1॥ 

Jayatu jayatu dēvō dēvakīnandanō’yam 

Jayatu jayatu kṛṣṇō vṛṣṇivamśapradīpaḥ। 
Jayatu jayatu mēghaśyāmalaḥ kōmalāṁgō 

Jayatu jayatu pṛthvībhāranāśō mukundah॥ 2॥ 

Mukundamūrdhnā praṇipatya yāchē 

Bhavantamēkāntamiyantamartham। 
Avismr̥tistvaccharaṇāravindē 

Bhavē bhavē mē’stu bhavatprasādāt॥ 3॥ 

Nāhaṁ vandē tava charaṇayōrdvandvamadvandvahētōḥ 

Kumbhīpākaṁ gurumapi harē nārakaṁ nāpanētum। 
Ramyārāmāmṛdutanulatā nandanē nāpi rantum 

Bhāvē bhāvē hṛdayabhavanē bhāvayēyaṁ bhavantam॥ 4॥ 

Nāsthā dharmē na vasunicayē naiva kāmōpabhōgē 

Yadyadbhavyam bhavatu bhagavan pūrvakarmānurūpam। 
Ētatprārthyam mama bahumataṁ janmajanmāntarē’pi 

Tvatpādāṁbhōruhayugagatā niśchalā bhaktirastu॥ 5॥ 

Divi vā bhuvī vā mamāstu vāsō 

Narakē vā narakāntaka prakāmam। 
Avadhīrita śāradāravindau 

Charaṇau tē maraṇē’pi cintayāmi॥ 6॥ 

Kṛṣṇa tvadīya padapaṁkaja paṁjarānta- 

-Madyaiva mē viśatu mānasarājahamsaḥ। 
Prāṇaprayāṇasamayē kaphavātapittaiḥ 

Kanṭhāvarōdhanavidhau smaraṇaṁ kutastē॥ 7॥ 

Cintayāmi harimēva saṁtatam 

Mandamanda hasitānanāmbujam। 
Nandagōpatanayaṁ parātparaṁ 

Nāradādimunibr̥ndavanditam॥ 8॥ 

Karacaraṇasarōjē kāntimannētramīnē 

Śramamuṣi bhujavīcivyākulē’gādhamārgē। 
Harisarasi vigāhyāpīya tējōjalauḥam 

Bhavamaruparikhinnaḥ khēdamadya tyajāmi॥ 9॥ 

Sarasijanayane sasaṁkhacakrē 

Murabhidima virama svacitta rantum। 
Sukhataramaparaṁ na jātu jānē 

Haricaraṇasmaraṇāmr̥tēna tulyam॥ 10॥ 

Mā bhīrmandamano vicintya bahudhā yāmīściraṁ yātanāḥ 

Nāmī naḥ prabhavanti pāparipavaḥ svāmī nanu śrīdharaḥ। 
Ālasyaṁ vyapanīya bhaktisulabhaṁ dhyāyasva nārāyanaṁ 

Lokasya vyasanāpanōdanakarō dāsasya kiṁ na kṣamaḥ॥ 11॥ 

Bhavajaladhigatānāṁ dvandvavātāhatānāṁ 

Sutaduhitr̥kalatrātrāṇabhārārditānām। 
Viṣamaviṣayatoye majjatāmaplavānāṁ 

Bhavatu śaraṇamēkō viṣṇupōtō narānām॥ 12॥ 

Bhavajaladhimagādhaṁ dustaraṁ nistarēyaṁ 

Kathamahamiti cētō mā sma gāḥ kātaratvam। 
Sarasijadr̥śi dēvē tāvakī bhaktirēkā 

Narakabhidiniṣaṇnā tārayiṣyatyavasyam॥ 13॥ 

Tr̥s ̣ṇātoyē madanapavanōddhūta mōhōrmimālē 

Dārāvartē tanayasahajagrāhasaṅghākulē ca। 
Samsārākhyē mahati jaladhau majjatāṁ nastridhāman 

Pādāmbhōjē varada bhavatō bhaktināvaṁ prayaccha॥ 14॥ 

Mādrākṣaṁ kṣīṇapuṇyān kṣanamapi bhavatō bhaktihīnānpadābje 

Māśrauṣaṁ śrāvyabandhaṁ tava caritamapāsyānyadākhyānajātam। 
Māsmārṣaṁ mādhava tvāmapi bhuvanapatē cētasāpahnuvānān 

Mābhūvaṁ tvatsaparyāvyatikararahitō janmajanmāntarē’pi॥ 15॥ 

Jihvē kīrtaya kēśavaṁ muraripuṁ cētō bhaja śrīdharaṁ 

Pāṇidvandva samarcayācyutakathāḥ śrōtradvaya tvaṁ śr̥ṇu। 
Kr̥ṣṇaṁ lokaya locanadvaya harērgacchāṁghriyugmālayaṁ 

Jighra ghrāṇa mukuṇdapādatulsīṁ mūrdhannamādhōkṣajam॥ 16॥ 

Hē lōkāḥ śr̥ṇutaprāsūtimaraṇavyādhēścikitsāmimāṁ 

Yōgajñāḥ samudāharaṁti munayō yāṁ yājñavalkyādayaḥ। 
Antarjyōtiramēyamēkamamr̥taṁ kr̥s ̣ṇākhyamāpīyatāṁ 

Tatpītaṁ paramauṣadhaṁ vitanutē nirvāṇamātyantikam॥ 17। 

Hē martāḥ paramaṁ hitaṁ śr̥ṇuta vō vakṣyāmi saṁkṣēpataḥ 

Samsārārṇavamāpadūrmibahulaṁ samyakpravishya sthitāḥ। 
Nānājñānamapāsya cētasi namō nārāyanāyētyamuṁ 

Mantraṁ sapraṇavaṁ praṇāmasahitaṁ prāvartayadhvaṁ muhuḥ॥ 18॥ 

Pr̥thvīrēṇuraṇuḥ payāṃsi kaṇikāḥ phalguḥ sphuliṅgō’laghu- 

-Stējō niḥśvasanaṁ maruttanutaraṁ randhraṁ susūkṣmaṁ nabhaḥ। 
Kṣudrā rudrapitāmahaprabhr̥tayaḥ kītāḥ samastāḥ surāḥ 

Dr̥ṣṭē yatra sa tāvakō vijayatē bhūmāvadhūtāvadhiḥ॥ 19॥ 

Baddhēnāṁjalinā natēna śirasā gātraiḥ sarōmōdgamaiḥ 

Kaṇṭhēna svaragadgadēna nayanēnōdgīrnabāṣpāmbunā। 
Nityaṁ tvaccaraṇāraviṁdayugaḷa dhyānāmr̥tāsvādinā- 

-Masmākaṁ sarasīruhākṣa satataṁ saṁpadyatāṁ jīvitam॥ 20॥ 

He gōpālaka he kr̥pājalanidhē he sindhukan̯yāpatē 

He kaṅsāntaka he gajēndrakaruṇāpārīṇ he mādhava। 
He rāmānuja he jagattrayagurō he pum̐ḍarīkākṣa mām̐ 

He gōpījananātha pālaya param̐ jānāmi na tvāṁ vinā॥ 21॥ 

Bhaktāpāyabhujaṁgagāruḍamaṇiṣtrailōkyarakṣāmaṇiḥ 

Gōpīlōcanacātakāmbudamaṇiḥ saundaryamudrāmaṇiḥ। 
Yaḥ kāntāmaṇi rukmiṇī ghanakucadvandvēkabhūṣāmaṇiḥ 

Śrēyō dēvaśikhāmaṇirdiśatu nō gōpālacūḍāmaṇiḥ॥ 22॥ 

Śatrucchēdaikamantram̐ sakalamupaniṣadvākyasampūjyamantram̐ 

Samsārōttāramantram̐ samupacitatamahaḥ sanghaniryāṇamantram। 
Sarvaiśvaryaikamantram̐ vyasanabhujagasaṁdaṣṭasantrāṇamantram̐ 

Jihvē śrīkr̥ṣṇamantram̐ japa japa satatam̐ janmasāphalyamantram॥ 23॥ 

Vyāmōha prasamōḷḍhaṁ munimanōvr̥tti pravr̥ttyauṣadhaṁ 

Daityeṁdrārtikarauṣadhaṁ tribhuvanī saṁjīvanaikauṣadham। 
Bhaktātyantahitauṣadhaṁ bhavabhayapradhvaṁsanauṣadham 

Śrēyaḥprāptikarauṣadhaṁ piba manaḥ śrīkr̥ṣṇadivyauṣadham॥ 24॥ 

Āmnāyābhyasanānyaraṇyaruditaṁ vēdavr̥tānyanvaham̐ 

Mēdaśchēdaphalāni pūrtavidhayaḥ sarvē hutam̐ bhasmani। 
Tīrthānāmavagāhanāni ca gajasnānaṁ vinā yatpad- 

-Dvam̐dvāṁbhoruhasam̐smr̥tirvijayatē dēvaḥ sa nārāyaṇaḥ॥ 25॥ 

Śrīmannāma prōcya nārāyanākhyam̐ 

Kē na prāpurvāṁchitam̐ pāpinō’pi। 
Hā naḥ pūrvam̐ vākpravr̥ttā na tasmin 

Tēna prāptam̐ garbhavāsādiduh̐kham॥ 26॥ 

Majjanmanah̐ phalamidam̐ madhukaiṭabhārē 

Matprārthanīya madanugraha ēṣa ēva। 
Tvadbhr̥tyabhr̥tya paricāraka bhr̥tyabhr̥tya 

Bhr̥tyasya bhr̥tya iti mām̐ smara lōkanātha॥ 27॥ 

Nāthē naḥ puruṣōttamē trijagatāmēkādhipē cētasā 

Sēvyē svasya padasya dātari surē nārāyaṇē tiṣṭhati। 
Yam̐ kaṁcitpuruṣādhamam̐ katipayagrāmēśamalpārthadam̐ 

Sēvāyai mṛgayāmahē naramahō mūkā varākā vayam॥ 28॥ 

Madana parihara sthitim̐ madīyē 

Manasi mukuṇdapadāravim̐dhāmni। 
Haranayana kr̥ṣānunā kr̥śō’si 

Smarasi na cakraparākramam̐ murārēḥ॥ 29॥ 

Tattvaṁ bruvāṇāni param̐ parasmā- 

-Nmadhu kṣaram̐tīva satām̐ phalāni। 
Prāvartaya prān̐jalirasm̐ jihvē 

Nāmāni nārāyaṇa gōcarāṇi॥ 30॥ 

Idam̐ śarīram̐ pariṇāmapēśalam̐ 

Patatyavaśyam̐ ślathasandhijarjaram। 
Kimauṣadhaiḥ klisyasi mūḍha durmatē 

Nirāmayam̐ kr̥ṣṇarasāyanaṁ piba॥ 31॥ 

Dārā vārākaravarasutā tē tanūjō viriṁciḥ 

Stōtā vēdastava suragaṇō bhr̥tyavargaḥ prasādaḥ। 
Muktimāyā jagadavikalam̐ tāvakī dēvakī tē 

Mātā mitram̐ balaripusutastvayyatō’nyanna jānē॥ 32॥ 

Kr̥ṣṇō rakṣatu nō jagattrayaguruḥ kr̥ṣṇaṁ namasyāmyahaṁ 

Kr̥ṣṇēnāmaraśatravō vinihatāḥ kr̥ṣṇāya tasmai namaḥ। 
Kr̥ṣṇādēva samutthitaṁ jagadidaṁ kr̥ṣṇasya dāsō’smyahaṁ 

Kr̥ṣṇē tiṣṭhati sarvamētadakhilaṁ hē kr̥ṣṇa rakṣasva mām  ् ॥ 33॥ 

Tattvaṁ prasīda bhagavan kuru mayynāthē 

Viṣṇō kr̥pāṁ paramakāruṇikaḥ kila tvam  ् । 
Samsārasāgaranimagna manantadīna- 

-Uddhartumarihasi harē puruṣōttamō’si॥ 34॥ 

Namāmi nārāyaṇapādapaṁkajaṁ 

Karōmi nārāyaṇapūjanaṁ sadā। 
Vadāmi nārāyaṇanāma nirmalaṁ 

Smarāmi nārāyaṇatattvamavyayam  ् ॥ 35॥ 

Śrīnātha nārāyaṇa vāsudēva 

Śrīkr̥ṣṇa bhaktapriya cakrapāṇē। 
Śrīpadmanābhācyuta kaiṭabhārē 

Śrīrāma padmākṣa harē murārē॥ 36॥ 

Ananta vaikuṁṭha mukun̐da kr̥ṣṇa 

Gōvinda dāmodara mādhavēti। 
Vaktum̐ samarthō’pi na vakti kashci- 

-Dahō janānāṁ vyasanābhimukhyam॥ 37॥ 

Dhyāyanti yē viṣṇumanantamavyayaṁ 

Hr̥tpadmadhyē satatam̐ vyavasthitam  ् । 
Samāhitānām̐ satatābhayapradaṁ 

Tē yānti siddhiṁ paramāṁ ca vaiṣṇavīm  ् ॥ 38॥ 

Kṣīrasāgarataraṁgaśīkarā- 

-”sāratārakitacārumūrtayē। 
Bhōgibhōgaśayanīyaśāyinē 

Mādhavāya madhuvidviṣē namaḥ॥ 39॥ 

Yasya priyau śrutidharau kavilōkavīrau 

Mitrē dvijanmavarapadmaśarāvabhūtām  ् । 
Tēnāmbujākṣacaraṇāmbujashaṭpadēna 

Rājñā kr̥tā kr̥tiyam̐ kulashēkharaṇa॥ 40॥ 

Iti kulashēkhara praṇītaṁ mukundamālā। 

